
Пăталарĕç тăван çĕршыва.

Эп, ăна виличчен саваканĕ,

Çăлăнăç патнелле йĕр хывап.



Пуш хирте пĕр пĕччен ун хĕресĕ,

Хăйăра сăрхăнать чĕрĕ юн.

Ăна йӳçĕ эрех ĕçтереççĕ,

Хупăнать, хупăнать куçĕ ун.



Таврара хурахсем ахăраççĕ,

Тӳресем кăмăллăн кулкалаç.

Çаруранлă çĕршыв макăрать-çке,

Ун çине витĕнет тĕттĕм каç.



Ĕмĕрлĕх, юлашки каç пекех-çке,

Ĕмĕрех пăрахас пек хĕвел.

Кăлкансем ахлатса пуç пĕкеççĕ,

Вĕсене те мĕскĕн çĕршыв шел.

  